
BASHKIM BOSETA

ZGJEDHJET PER ASAMBLENE KUSHTETUESE
TE VITIT 1928"

Zhvillimet kryesore politike né prag
té shpalljes sé zgjedhjeve

Krijimi i Monarkisé Shqiptare, kaloi népérmjet njé rruge té studiuar
miré. Si njé politikan gé kishte arritur shpejt postet mé té larta drejtuese
té shtetit, Zogu ishte i vetédijshém se ndryshimi i sistemit politik, duhej
béré sa té ishte e mundur, népérmjet hapésirave ligjore, proces té cilin
mund ta definonte Asambleja Kushtetuese. Pasi siguroi mbéshtetjen
italiane dhe té grupimeve té caktuara té shogérisé shqiptare, vémendja u
pérgendrua né krijimin e kushteve gé do té€ mundésonin kalimin e vendit
né zgjedhje té reja. Ato mé té afértat mund té béheshin né pranverén e
vitit 1929, dhe do té ishin pér Dhomén e Deputetéve, pasi Statuti
Themeltar i Republikés kishte pércaktuar se deputeti zgjidhej pér katér
vjet. Ndérsa ato pér 2/3 e senatoréve, i takonte té béheshin né vitin 1931,
sepse ata zgjidheshin pér 6 vjet.! Késhtu gé mundési e vetme, ishte
krijimi i situatave konfliktuale mes dhomave té parlamentit, me géllim
shpérndarjen e tyre. Si pretekst pér kété shérbeu projektligji pér krijimin e
Késhillit té Shtetit dhe pikérisht klauzola, se kush do té kishte té drejtén e
emérimit té anétaréve té tij. Né néntor 1927, Dhoma e Deputetéve gjaté
diskutimit té béré, saktésoi né pikén 1 se, “Ke&shilli i Shtetit pérb&het prej
pesé anétarésh, té eméruar drejtpérdrejté me dekret té Kryetarit té
Republikés, nga té cilét njéri dekretohet kryetar”.?

Né mars té vitit 1928, Senati béri shtesa né art. 1, duke saktésuar se,
“emérimi 1 anétaréve dhe kryetarit t€ Ké&shillit t&€ Shtetit béhet me
vendimin e Késhillit Ministror dhe me dekretimin e Kryetarit té

" Kumtesé e mbajtur né Konferencén shkencore “100 vjet zgjedhje né Shqipéri: prill
1921 - prill 20217, organizuar nga Departamenti i Historis€ sé Pavarésisé dhe
Konsolidimit té Shtetit Shqiptar dhe ai i Historisé Bashkékohore né Institutin e
Historisé prané Akademisé sé Studimeve Albanologjike (ASA), Tirané, 22 prill 2021.

! Statuti Themeltar i Republikés Shqiptare, art. 11, 49, Tirané: Nikaj, 1925, f. 5, 15.

2 Arkivi Qendror Shtetéror i Republikés sé Shqipérisé (mé tej: AQSH), Fondi (mé tej: F.)
Parlamenti (146), Viti (mé tej: V.) 1927, Dosja (mé tej: D.) 95, fl. 110.

Republikés”.®* Kéto ndryshime u kundérshtuan nga deputetét me
argumentin gé&, Késhilli i Shtetit ishte institucion i pavarur dhe duhej té
géndronte jashté ¢cdo ndikimi dhe Késhilli i Ministrave nuk mund té ishte
pérgjegjés pér personat e institucioneve té pavarura, si¢ ishte Késhilli i
Shtetit.* Pikérisht ky géndrim i deputetéve, pérgatiti kushtet pér futjen e
parlamentit né krizé institucionale, duke parapriré njé zhvillim,
pérfundimin e té cilit e dinin miré, si deputetét, ashtu edhe senatorét. Kjo
pasi né art. 56 té Statutit Themeltar thuhej se, nése Dhoma e Deputetéve
ndesh né kundérshtime me Senatin pér ndonjé vendim apo ligj, dhe
Dhoma insiston né mendimin e saj, Kryetari i Republikés ka té drejté me
pélgimin e Senatit t& shpérndajé Dhomén e Deputetéve.’ Por edhe nése
do té ndodhte njé gjé e till&, nuk ishte garanci pér pérfundimin me sukses
té procesit té paramenduar pasi, shpérndarja e Dhomés sé Deputetéve,
presupozonte shpalljen e zgjedhjeve té reja, por vetém pér kété Dhomé.
Pra, nuk do té krijohej njé institucion gé mund té garantonte ndryshimet
kushtetuese. Zhvillimet e mésipérme u pasqyruan edhe né organet e
shtypit, madje duke parashikuar edhe pérfundimin e tyre. “Gazeta e
Korgés” né fillim té prillit 1928, shkruante se, sipas gargeve politike té
Tiranés, konflikti mes Senatit dhe Dhomés sé Deputetéve mund té
shkaktojé edhe shpérndarjen e parlamentit.®

Né kuadrin e ndryshimeve té programuara, Zogu kishte nevojé pér
mbéshtetjen dhe besnikériné e té gjitha institucioneve shtetérore, ku rol té
réndésishém kishte geveria. Megjithése Statuti i kishte dhéné pushtet té
madh, ai u kujdes gé procesin e realizimit té tyre, ta kontrollonte njé
geveri besnike dhe e pérkushtuar. Pér ta paragitur sa mé natyrshém
largimin e geverisé ekzistuese, u shkaktua njé konflikt artificial midis
anétaréve té saj, gjaté diskutimit té projektligjit mbi punimin e rrugéve, i
paragitur para deputetéve, né fillim té majit 1928. Pérplasja né kété rast
ndodhi mes ministrit t& Punéve Botore Hilé Mosit, mbéshtetés i projektit
dhe ministrit t&¢ Brendshém Abdurrahman Dibrés’, gjé e cila u pasua me
doréhegjen e dy ministrave t& mésipérm dhe pastaj té gjithé geverisé. Nga
njé analizé e thjeshté e kétij rasti, kuptohet gartazi se doréhegja e késaj
geverie ishte e inskenuar, pasi dy pjesétarét e saj, autoré té konfliktit,

®Po aty, F. 146, V. 1928, D. 87, fl. 279.

* Po aty, fl. 284.

> Statuti Themeltar i Republikés..., art. 16-17.

® “Parlamenti mund t& shpérndahet”, né Gazeta e Korcés, nr. 475, Korcg, 5 prill 1928, f. 1.
" AQSH, F. 146, V. 1928, D. 88, fl. 275-277.

kishin hapésirat e duhura ligjore dhe mundésiné pér t’i konsumuar
ndasité dhe gjetur zgjidhje pér kundérshtimet e tyre, pérpara se projekti té
shkonte né parlament. Mé 11 maj 1928, kabineti i ri mori detyrén.

Pas krijimit té qeverisé sé re, vémendja u rikthye te konflikti
parlamentar, por nuk mund té rrezikohej vetdm me shpérndarjen e
Dhomés sé Deputetéve, e cila vazhdonte té insistonte né géndrimin e saj.
Né Kkété rast, Senati u tregua mé bashképunues, duke ofruar propozime té
reja. Mé 14 maj 1928, ai mori vendimin gé té shtohej né Statut, njé
dispozité pér krijimin e Késhillit té Shtetit. Nése kjo do té pélgehej nga
Dhoma e Deputetéve, atéheré duhej t¢ mblidhej Asambleja Legjislative,
sipas nenit 141 té Statutit.” Deputetét e anashkaluan kérkesén e Senatit,
pasi mé 21 maj 1928, 40 prej tyre paragitén njé propozim, me té cilin u
bashkuan edhe disa ministra, ku kérkohej rishikimi i pérgjithshém i
Statutit.'® Pérgjigjja e Senatit pér propozimin e deputetéve vonoi, dhe kjo
solli qé ata t’i drejtohen Kryetarit t€ Republikés, pér té mbledhur
Asamblené Legjislative.'* Zhvillimet e shpejta parlamentare, pérplasja
mes dhomave, shmangia e mekanizmave ligjoré pér t’i kaluar ato dhe
doréheqja e geverisé, ngjallén diskutime dhe perceptime té ndryshme né
opinionin publik té kohés, té cilat u pasgyruan edhe né organet e shtypit.
Aty shkruhej se, Senati ishte kundér rishikimit té Statutit, ndérsa Dhoma
e Deputetéve kérkonte rishikimin e ploté té tij dhe se ishte e ¢uditshme
gé, incidenti pa réndési i mosmarréveshjes pér krijimin e Késhillit té
Shtetit, u rrit ag shumé, sa u bé i pakalueshém midis dy dhomave. Né
artikull theksohej se, kjo situaté ngjante me até té geverisé, ku njé
konflikt i tillé mes dy pjesétaréve té kabinetit, solli rrézimin e tij. Madje
sipas gazetés, disa deputeté ishin ag té sigurt q¢ Dhoma do té
shpérndahej, saq€ ishin gati “t€ merrnin pasaportat” dhe t€ largoheshin
nga Tirana pér té pritur zgjedhjet.*?

Kérkesés sé deputetéve, Zogu iu pérgjigj mé 2 gershor 1928, me ané
té njé mesazhi ku theksohej se, pas miratimit té buxhetit té shtetit
Dhomat do té mblidheshin né njé sesion té jashtézakonshém, pér té

8 Joseph Swire, Shqipéria - Ngritja e njé mbretérie, Tirané: Dituria, 2005, f. 406.

® AQSH, F. 146, V. 1928, D. 89, fl. 415.

9po aty, fl. 518.

1 po aty, F. 146, V. 1928, D. 90, fl. 262.

12 «Konflikti midis Senatit dhe Dhomés po vazhdon”, Telegraf, nr. 122/21, Tirang, 1
gershor 1928, f. 1.

diskutuar rishikimin e Statutit."®> Ato u mblodhén mé 7 gershor dhe
vendosén gé té béhej njé shtojcé né art. 141, duke sanksionuar Qé,
“Rishikimi 1 pérgjithshém i Statutit, 1 pérket vetém Asambles
Konstituente. Kur vendoset nevoja e rishikimit té pérgjithshém té Statutit
si mbas procedurés sé caktuar né kété artikull, t& dy Dhomat quhen vetiu
té shpérndara dhe dekretohen zgjedhje pér Asamblené Konstituente.**
Mé 16 qershor 1928, A. Zogu firmosi dekretin mbi zgjedhjet pér
Asamblené Kushtetuese. VVotimi do té kryhej sipas ligjit pér zgjedhjen e
deputetéve té marsit 1925. Zgjedhésit e paré do té fillonin votimin prej
datés 16 korrik 1928. Zgjedhésit e dyté do té votonin pér zgjedhjen e
anétaréve té Asamblesé Kushtetuese mé 16 gusht 1928. Ajo do té
mblidhej ditén e shtuné, mé 25 gusht 1928.%

Organizimi i procesit zgjedhor

Pasi u krijuan hapésirat e nevojshme ligjore dhe u mor vendimi pér
shpérndarjen e parlamentit, réndési e posagme iu kushtua procesit té
organizimit té zgjedhjeve pér Asamblené Kushtetuese. Pér sigurimin e
njé rezultati sa mé té miré té mbéshtetésve té Zogut, u punua njékohésisht
né planin e brendshém dhe té jashtém. Paralel me procedurat e zhvillimit
té procesit zgjedhor, ku si¢ do té rezultojé u pérfshi e gjithé administrata
shtetérore, ishte edhe géndrimi i shtypit brenda vendit. Né& planin e
jashtém, me shtetin italian u arrit sigurimi i njé mbéshtetjeje financiare,
gjé e cila u realizua né kuadrin e disa marréveshjeve dhe léshimeve té
béra nga A. Zogu pér palén italiane.

Né funksion té fitores sé kandidatéve geveritaré, réndési e posagme
iu kushtua koordinimit té punés dhe veprimtarisé sé institucioneve
gendrore dhe lokale. Ministria e Brendshme mori rolin kontrollues né
kété drejtim, fillimisht népérmjet urdhrave té vecanté, pér zona té
caktuara, duke kaluar pastaj, né urdhra té pérgjithshém, pér té gjitha
institucionet lokale né vend. Né njé garkore pér prefekturén e Vlorés, mé
28 gershor 1928, pasi béhej e ditur se drejtues i bashkisé ishte eméruar
Arshi Halili, udhézohej pér bashképunim té ngushté me té, né ményré qé

3 AQSH, F. 146, V. 1928, D. 90, fl. 325,

Y Shgipenija mé 1937, Veprimi shtetnor gjat njézet e pesé vjetéve té paré té
vetgeverrimit 1912-1937, véll. 1, Tirané: Kristo Luarasi, 1937, f. 62.

5 «Dekret mbi zgjedhjen e misavet t’Asembles Konstituente”, né Fletorja Zyrtare, nr.
64, Tirané, 16 gershor 1928, f. 1.

té merrej garancia qé zgjedhésit e dyté té ishin besniké té regjimit dhe
votén e tyre, ta jepnin pa mé té voglin dyshim dhe pa béré intriga, pér
kandidatét e listés geveritare. Po aty theksohej, qé& né rast nevoje
prefektura té merrte té gjitha masat e duhura ligjore, gqé votimi té ishte
patjetér pro listés geveritare.'® Né pérgjigjen e dhéné té nesérmen,
prefekti i Vlorés Qazim Bodinaku, paragiste njé situaté jo té geté né
prefekturé, pasi sipas tij, parashikohej njé lufté e ashpér politike, sepse
kundérshtarét po pérgatisnin sheshin dhe do t€ bénin ¢do sakrific€ pér t’ia
arritur géllimit. Pér té pérballuar problematika gé mund té vinin nga kéto
zhvillime, ai kérkoi dérgimin e 20 xhandaréve dhe drejtoria vendore e
financave té urdhérohej té bénte publiké, emrat e té gjithé personave qé
nuk kishin shlyer detyrimet pér té gjitha llojet e taksave, duke kérkuar
edhe burgosjen e tyre. Gjithashtu shihej e nevojshme edhe dhénie
financimesh nga fondi sekret, pér té pérballuar shpenzimet pér persona té
vecanté, té cilét do té merreshin me kontrollin e veprimtarisé sé
kundérshtaréve.!” Raportime me problematika té tilla, filluan t& vinin
edhe nga pjesé t€ tjera t& vendit. Pér t’i parapriré kétyre situatave dhe pér
té garantuar fitoren e kandidatéve geveritaré, Ministria e Brendshme kaloi
né urdhra té pérbashkét pér té gjitha institucionet lokale. Késhtu, mé 30
gershor 1928, né njé qarkore drejtuar gjithé prefekturave, kérkohej, “qi né
marrveshtje me njerzit besniké té Qeveries, té perpigeni energjikisht qi
zgjedhsit e dyté qi do té zgjidhen pér listat e Asambles té jen gjith pro-
Qeveritare”.® Nése ndalemi pak kétu, vetém urdhrat dhe komunikimet e
mésipérme, jané té mjaftueshme pér té déshmuar se tashmé té gjitha
institucionet shtetérore, do té ishin té angazhuara gjaté procesit zgjedhor,
me detyra dhe objektiva té pércaktuara sakté, pér té mbéshtetur dhe
garantuar fitoren e kandidatéve geveritaré.

Sipas ligjit té marsit 1925, mbi bazén e té cilit do té zhvilloheshin
kéto zgjedhje, kandidaturé mund té shpallte kushdo gé plotésonte kriteret
ligjore dhe duhej ta paragiste até né garkun ku do té kandidonte, 15 dité
pérpara datés sé caktuar pér zgjedhjen e anétaréve té parlamentit. Kishin
té drejté té shpallnin kandidaturé edhe shqiptaré gé jetonin jashté. Por,
pérvec plotésimit té kritereve ligjore, ata duhej té paguanin edhe 100
franga ari né zyrat financiare pérkatése né Shqipéri, ose prané

1 AQSH, F. Ministria e Punéve t& Brendshme (152), V. 1928, D. 1/a, fl. 534.
po aty, F. 152, V. 1928, D. 1, fl. 14.
8 po aty, fl. 21.

konsullatave shqiptare, né vendet ku jetonin.'® Késhtu, né kéto zgjedhie,
pavarésisht se né masé té vogél, u paraqitén disa kandidaté gé nuk kishin
mbéshtetjen e institucioneve shtetérore qeveritare. Menjéheré organet
lokale u vuné né lévizje dhe dhané informacione pér ato gendrore, duke
kérkuar edhe mendim pér veprimet e métejshme gé duheshin ndérmarré.
Prefekti i Beratit mé 12 korrik 1928, njoftonte Ministriné e Brendshme se
konsullata e Konstancés, kishte shpallur si kandidaturé pér né asamble né
até gark, dr. Zoi Xoxen. Nga ministria kérkoheshin udhézime, nése duhej
lejuar shpallja e kétyre kandidaturave, pérpara se té béhej e njohur lista
geveritare. Pérgjigjja e ardhur mé 13 korrik ishte se ato mund té
shpalleshin, por t&é mos i jepej asnjé pérkrahje nga organet shtetérore.?’

Né Kkrijimin e hapésirave sado té vogla pér shpalljen e kandidaturave
té tilla luajti rol dhe shtypi i shkruar, bile edhe ai progeveritar. Kuptohet
gé kjo ndodhi né kohén kur nuk kishte akoma informacion té sakté se, pér
cfaré do té shérbenin né té vérteté kéto zgjedhje, pra cili do té ishte
géllimi i tyre final. Kjo evidentohet nga pérmbajtja e mesazheve qé
transmetoheshin né kéto organe, pasi thirrja pér kandidaté té tjeré jashté
listés geveritare, béhej njékohésisht me promovimin e regjimit
republikan. Né njé shkrim té gazetés “Telegraf”, né fillim té korrikut
1928, shtrohej ideja se né zgjedhjet gé do té zhvilloheshin, duhej té kishte
edhe grupe té tjera kandidatésh, pérvec atyre té listés geveritare. Sigurisht
gé geveria do té pérpigej té pérkrahte kandidatét e saj, por kjo nuk do té
thoshte se populli, i cili ishte sovrani i vetém né republiké, nuk kishte té
drejté té zgjidhte kandidaté té tjeré. Aty theksohej se té gjithé njerézit me
karakter té miré, té ndershém dhe té papérlyer, nuk mund té
pérmblidheshin vetém né listén e kandidatéve qeveritaré. Pérkundrazi
jashté asaj liste, mund té gjendeshin njeréz té tjeré me cilési té barabarta,
ose edhe mé té miré nga lista geveritare. Prandaj né cdo regjim
republikan, duhej t& formoheshin dhe grupe té tjera.?

Shumica e listés sé kandidatéve geveritaré pérb&hej nga ministra, ish
deputeté dhe ish senatoré, té provuar pér bindje dhe besnikéri ndaj Zogut.
Shumé shpejt ajo u plotésua dhe iu bé e njohur prefekturave. Né kété rast
nuk u harrua té theksohej fakti g&, ndaj népunésve shtetéroré té cilét do té
neglizhonin ose nuk do té realizonin detyrat e caktuara né funksion té

9 «Ligjé pér zgjedhjen e dhomés sé Deputetvet”, né Fletorja Zyrtare, nr. 10, 14 mars
1925, f. 3.

2 AQSH, F. 152, V. 1928, D. 1, fl. 57, 59.

2L «A duhet t& formohen grupe té tjeré?”, né Telegraf, nr. 132, Tiranég, 8 korrik 1928, f. 2.

procesit zgjedhor, do té kishte sanksione. Menjéheré pas késaj mé 28
korrik 1928, nga Ministria e Brendshme, doli njé tjetér qarkore pér té
gjitha prefekturat e vendit. Ndér té tjera aty shkruhej se pér c¢do
prefekturé, ishin caktuar personat gé do té bénin pjesé né asamble.
Prandaj duhej té merreshin té gjitha masat e nevojshme, gé kandidatét e
paraqitur sipas zonave té votoheshin né grup. Prefekturat duhej t’u jepnin
udhézime té sakta institucioneve té varésisé pér realizimin me sukses té
detyrave, duke iu kujtuar se ¢do neglizhencé do té dénohej me masat mé
té rénda.” Ky ishte njé tjetér zhvillim gé tregonte ndérhyrjen shtetérore
né kéto zgjedhje pér té siguruar fitoren e kandidatéve geveritaré. Pikérisht
urdhra té tillé na shérbejné pér té kuptuar se ky proces mé tepér sesa njé
votim popullor, do té ishte njé fasadé, pasi pérpara fillimit té tij ishte
pércaktuar se kush do té fitonte.

Pavarésisht se u paragitén né numér té vogél, por pér shkak té
prejardhjes, kontributit né fusha t& ndryshme, fugisé ekonomike dhe
mbéshtetjes publike gé zotéronin, kandidatura ose grupime té tjera né
zona té caktuara, mund té& pérbénin rrezik pér fitoren e kandidatéve
geveritaré. Pér té ndaluar ndonjé zhvillim té papritur, Ministria e
Brendshme mori masa. Né kété drejtim u veprua me zgjuarsi, pasi nga
njéra ané, u synua promovimi né publik i njé procesi gjithépérfshirés,
demokratik, i cili do té bénte té mundur zgjedhje té lira dhe konkurruese,
dhe nga ana tjetér u punua gé, fitorja e kandidatéve geveritaré té ishte e
sigurt. Me qarkore té posacme u udhézuan prefekturat gé&, pas marrjes sé
masave dhe sigurisé gé votimi do té ishte plotésisht pro kandidatéve
geveritaré, té ftoheshin edhe kandidaté té tjeré pér té shpallur
kandidaturén e tyre, ose drejtpérdrejt, ose né emér té zgjedhésve té dyté.
Por nése do té ndodhte njé gjé e tillé, menjéheré duheshin raportuar emrat
e personave.?® Kuptohet qé pas késaj do té fillonte kontrolli i tyre dhe i
veprimtarisé gé do té zhvillonin. Normalisht procesi i verifikimit té
gartésisé sé figurés sé kandidatéve pjesémarrés né zgjedhje, ishte i
domosdoshém dhe njé detyré qé duhej kryer nga ana e institucioneve
shtetérore. Por, nisur nga garkorja e mésipérme mendojmé se géllimi
kryesor 1 verifikimit né két€ rast, ishte mé tepér pér t’u bindur, nése
personi ose personat né fjalé, mund té Kkrijonin probleme pér kandidatét
geveritaré ose mund té kishin premisa pér té fituar ndaj tyre. Nése do té

22 AQSH, F. 152, V. 1928, D. 1, fl. 97.
% po aty, fl. 97, 107.

rezultonte njé gjé e tillé, patjetér do t&€ merreshin masa pér t’i kufizuar,
ose detyruar ata té térhigeshin nga gara.

Njé aspekt tjetér gé u trajtua me pérparési nga organet shtetérore,
ishte mundésimi i njé pjesémarrjeje sa mé té madhe popullore né kéto
zgjedhje. Kjo ishte e réndésishme pasi ndryshimet e pritshme
kushtetuese, do té paragiteshin si njé déshiré dhe plotésim i vullnetit té
popullit. Pér kété arsye, u dhané urdhra té veganta, pér té detyruar njerézit
té dilnin né votime. Né funksion té késaj dhe pér sigurimin e njé rezultati
sa mé té miré né zgjedhje, u béné pérpjekje pér plotésimin e kérkesave
financiare té prefekturave dhe bashkive. Kryesisht kéto shpenzime
shkuan pér shpérblime té drejtpérdrejta né kémbim té votés, darka dhe
bankete té vecanta, sigurim ushqimi dhe strehimi pér zgjedhésit e dyté, té
cilét do té grumbulloheshin larg gendrave té tyre té& banimit. Mbéshtetje
financiare u dha edhe pér mbikéqyrjen e personave gé dyshoheshin, se
mund té zhvillonin veprimtari kundér kandidatéve geveritaré.*

Kérkesat financiare dhe mbéshtetja geveritare pér plotésimin e tyre, u
shogéruan shpejt me problematika gé karakterizonin institucionet lokale,
si mungesa e profesionalizmit, e korrektésisé, drejtimi paternalist dhe
klima e mosbesimit né raportet midis tyre. Té gjitha kéto evidentohen nga
korrespondenca zyrtare e kohés. Késhtu, nénprefektura e Mirdités mé 8
gusht 1928, njoftonte se pér té nxjerré popullin né votime, ishte béré
propagandé, duke premtuar bakshishe, gjé e cila kishte sjellé pjesémarrje
mé té madhe se asnjéheré tjetér dhe kishin rezultuar fitues té gjithé
zgjedhésit e dyté, pro listés geveritare. Prandaj pér té shpérblyer besnikét
ajo kérkonte 400 franga ari. Prefektura e Shkodrés nén varésiné e sé cilés
ishte kjo nénprefekturé, pér kété rast gjykonte té arsyeshme dhe té
mjaftueshme shumén prej 100 franga ari, vetém pér té béré njé darké pér
zgjedhésit e dyté dhe besnikét gé kishin béré propagandé. Kjo pasi,
nénprefekturés né fjalé, edhe pse i ishte kérkuar disa heré té sillte emrat e
atyre g€ do t’u shpérndaheshin bakshishet, nuk e kishte béré, prandaj nuk
dihej se ku do té shkonin kéto t& holla.”®

Pér shkak té tradités dhe zakoneve shekullore, njé ndikim t& madh
mbi popullsing, sidomos né zonat veriore té vendit kishin krerét e parive
lokale. Drejtuesit e organeve vendore né ményré gé té siguronin
besnikériné dhe mbéshtetjen e tyre pér kandidatét geveritaré, u kujdesen

qé€ t’u bénin njé trajtim sa mé t€ miré. N¢ raste t&€ caktuara, pér ta arritur
kété, u tejkaluan edhe udhézimet e ndryshme geveritare. Madje drejtues
té caktuar lokalé, kontribuuan né kété drejtim edhe me financat e tyre.
Shembulli konkret vinte nga nénprefektura e Pukés, e cila mé 19 gusht
1928, njoftonte se pér zgjedhésit e dyté gé ishin mbledhur né gendér,
ishte shtruar njé dreké si¢ ishte vendosur pérpara me Ministringé e
Brendshme. Po né até dreké, ndonése té paftuar, kishin ardhur pjesétaré
nga paria e maleve e késaj nénprefekture, aférsisht 100 veté. Nga organet
lokale, né shenjé gézimi pasi ishte arritur fitorja e té gjithé zgjedhésve té
dyté progeveritaré, nuk ishte paré e arsyeshme qé individét e mésipérm té
pérjashtoheshin nga pjesémarrja né drekén e organizuar. Por, pér té
mbuluar shpenzimet e béra, shuma prej 150 franga ari e dérguar nga
ministria né dispozicion té késaj dreke nuk kishte mjaftuar dhe
nénprefekti nga té ardhurat e tij, kishte dhéné 67 franga. Pas kétij njoftimi
ministria reagoi dhe mé 24 gusht 1928, nisi me posté né drejtim té
nénprefekturés 67 franga ari.”®

Pavarésisht problematikave té shfaqura dhe ecurisé sé raporteve,
prefekturat, nénprefekturat dhe bashkité luajtén rol té réndésishém né té
gjitha aspektet e menaxhimit té procesit zgjedhor. Duke gené né kontakte
té pérditshme me njerézit e zakonshém dhe duke njohur nga afér
realitetin, né ményré qé té arrihej njé fitore e ploté e kandidatéve
geveritaré, drejtuesit e tyre dérgonin relacione té herépashershme, ku
kérkohej ndihma e institucioneve té larta shtetérore, pér céshtje té
ndryshme. Njé vémendje e vecanté, iu kushtua informacioneve mbi
propagandén gé béhej nga individé té caktuar dhe géndrimin e tyre gjaté
kétij procesi. Por reagimi i organeve geveritare ndaj kétyre rasteve ge i
ndryshém. Mé 8 korrik 1928, nénprefektura e Lezhés njoftonte se kryetari
i bashkisé Myrteza Bajaziti dhe Mano Begu, kishin nxjerré njeréz pér té
béré propagandé kundér kandidatéve geveritaré. Kryetari ishte dhéndér i
bejleréve té Lezhés dhe kishte lidhje familjare me Riza Danin, Dan
Hasanin dhe Maliq Bushatin. Sipas informacioneve ishte pikérisht ky i
fundit gé po e shtynte né kéto veprime. Nga ministria kérkohej mendim
pér masat gé duheshin ndérmarré. Né pérgjigjen e ardhur theksohej qé,
personat e mésipérm duhej té porositeshin té ndalonin propagandén, pasi
né rast vazhdimi, ndaj tyre do té¢ merreshin masa administrative.”’

% po aty, fl. 211-212.

Interesant éshté fakti se né procesin zgjedhor, kryesisht né veri té vendit,
u pérfshiné dhe kleriké. Edhe né kéto raste kontrolli i organeve geveritare
nuk mungoi, deri né kuptimin e sakté té géllimeve té tyre. Mé 26 korrik
1928, prefektura e Kosovés njoftonte se prifti i fshatit Dardhé té Pukés,
dom Nikollé Deda, kishte dalé né Malésiné e Gjakovés pér meshé, por né
té vérteté ishte duke béré propagandé pér zgjedhjet. Pavarésisht se njihej
si pérkrahés i regjimit, kishte paqgartési pér synimet e tij, prandaj kérkohej
mendimi i ministrisé nése duhej 1éné i liré né lévizjet qé po bénte. Né
pérgjigjen e ardhur té nesérmen theksohej se, ai ishte besnik i regjimit,
prandaj t& lihej i liré t&é vazhdonte veprimtaring né rrethin e Gjakovés.”®
Nése analizojmé rastet e mésipérme, bie né sy géndrimi me dy standarde i
organeve shtetérore ndaj propagandés pér zgjedhjet. Né rastin e paré
reagimi ishte i shpejté, duke kérkuar reflektim, ose marrje masash.
Ndérsa né rastin e dyté, megjithése ishte njé klerik gé duhej t¢ merrej me
punét e fesé dhe té géndronte larg zgjedhjeve, jo vetém nuk iu térhoq
vémendja, por u lejua té vazhdonte né misionin e tij. Kuptohet se kjo u
bé, pasi ai po ndihmonte né fushatén e kandidatéve geveritaré. Pra né
kété rast, propaganda ishte e justifikueshme dhe u lejua nga organet
shtetérore.

Rol té réndésishém né procesin zgjedhor kishin individét me detyra
té vecanta si, ajo e géndrimit né vendet e votimit, shogérimit pér aspekte
té ndryshme gjaté zhvillimit té zgjedhjeve té personave té caktuar,
numérimit té votave ose do té kujdeseshin pér zgjedhésit e dyté. Né kété
drejtim u punua me pérkushtim pér sigurimin e personave té besueshém
dhe bashképunimi i organeve gendrore dhe lokale, ge produktiv. Nga
kéto té fundit, me synim forcimin e métejshém té kontrollit shtetéror, u
kérkua disa heré marrja e masave, pér mbajtjen larg nga menaxhimi i
procesit zgjedhor né zona té caktuara, i personave me té kaluar té
dyshimté, qé mund t& pérbénin rrezik pér kandidatét geveritaré.?®

Vémendja geveritare u intensifikua edhe né kontrollin pér zbatimin e
urdhrave té dhéng, né funksion té procesit zgjedhor dhe marrjen e masave
pér moszbatimin e tyre. Né raste té tilla, bashképunimi midis
institucioneve gendrore dhe atyre lokale, ge i shpejté dhe efikas.
Shembulli tipik vinte nga prefektura e Shkodrés. Né njé telegram tepér
urgjent pér Ministriné e Brendshme, mé 19 korrik 1928, ajo njoftonte se

kryeplaku i lagjes “Perash”, Lin Laca q¢ ishte i véllai i ish néntogerit
Gjush Laca, megjithése ishte porositur té lajméronte banorét e lagjes pér
té dalé né votime, nuk e kishte béré kété dhe nga 400 persona, né votime
kishin marré pjesé vetém 20. Qéndrimi i tij cilésohej si pengesé pér
shprehjen e vullnetit popullor dhe kundérvénie ndaj geverisé. Prandaj
prefektura kérkonte autorizim gé, po até dité, ky njeri té internohej né
Gjirokastér dhe pastaj do té béheshin procedurat ligjore. Pérgjigjja nga
ministria erdhi po até dité, dhe urdhérohej gé i pérmenduri menjéheré té
nisej né vendin e vuajtjes sé dénimit, dhe pastaj té dérgoheshin
formalitetet ligjore.*® Pra, né funksion té arritjes sé rezultatit t& déshiruar
dhe pér ta pérdorur si shembull pér té tjerét, gé mund té mos zbatonin me
korrektési urdhrat e dhéné, veté prefektura dhe ag mé keq, Ministria e
Brendshme shkelén ligjin, duke internuar njé njeri, pa u shpallur fajtor
nga gjykata.

Njé hapésiré té vecanté, gjaté zhvillimit té procesit zgjedhor, morén
lajmet apo hamendésimet e ndryshme, pér persona apo grupe té caktuara,
gé mund té kishin tendenca pér prishje té tij. Kujdes né kété drejtim u
kushtua sidomos pér zonat veriore. Problematikat kryesore né kéto vise
parashikoheshin té vinin nga emigrantét politiké gé ishin né Jugosllavi, té
cilét mund té kalonin kufirin dhe té prishnin procesin. Duke ndier kété
rrezik, prefektura e Shkodrés bashké me komandantin e garkut atje, mé
18 korrik 1928, kérkuan nga Ministria e Brendshme njé autorizim qé té
dérgohej né ato vise njé batalion ushtarésh, i cili do té bénte njé patrullim
duke filluar nga Kopliku, Shkreli, Boga, Qafa e Berdelecit, Thethi, rajoni
i Dukagjinit dhe zona e Nikaj-Mérturit. Duke marré parasysh shgetésimet
dhe parandier rrezikun e mundshém nga lévizje té tilla, Ministria e
Brendshme urdhéroi plotésimin dhe nisjen e batalionit né ato vise.*!
Dérgimi i kétij batalioni do té ishte né favor té politikés qeveritare pér dy
arsye kryesore: sé pari, zvogélonte mundésiné e ndérhyrjes sé té
arratisurve politiké né procesin zgjedhor dhe krijonte mbrojtje dhe siguri
pér zgjedhésit e dyté; sé dyti, prania ushtarake né ato zona, demonstronte
forcén e geverisé dhe kjo né kuadrin e zhvillimit té zgjedhjeve, mund té
shérbente edhe si mjet presioni pér popullsing, gé té votonte zgjedhés té
dyté pro kandidatéve geveritaré.

¥ po aty, fl. 71, 72.

Udhézimet e dhéna gjaté kétij procesi, duke gené komunikime
zyrtare mes organeve shtetérore, gendrore dhe lokale, dhe né shumicén e
rasteve sekrete, ishin té panjohura pér opinionin publik. Né kété
mosnjohje, ndikim t& madh kishte mungesa e opozités, e cila do té ishte e
interesuara e drejtpérdrejté€ pér t’i zbuluar dhe béré publike kéto fakte.
Pikérisht kuadri i gjeré i masave t¢ marra nga geveria dhe kontrolli
rigoroz pér zbatimin e tyre, ndikuan gé zgjedhjet té kalonin pa shkaktuar
ndonjé reagim publik dhe pa ndonjé bujé té madhe. Sipas gazetarit italian
Gustavo Traglia, né kéto zgjedhje nuk ndodhi ajo gé réndom shogéronte
ato né vendet e tjera: jo manifeste né mure, jo diskutime me ekspozimin e
pikave té programeve té ndryshme, jo mbledhje, jo kontradikta. Vetém
njé shénim, vetém njé karakteristiké, njé konstatim permanent, “qetésia
mé absolute”. % Pavarésisht se udhézimet dhe komunikimet sekrete midis
institucioneve gendrore dhe lokale vazhdonin pa ndérprerje, autoritetet e
larta shtetérore u pérpogén té demonstronin njé ményré sjelljeje dhe
géndrimi larg procesit zgjedhor. E gjitha kjo ishte né funksion té
transmetimit té idesé, se geveria nuk po ndérhynte né zgjedhje dhe
populli po shprehte lirisht vullnetin e tij.

Me gjithé organizimin e béré, urdhrat dhe mbéshtetjen e dhéné,
pjesémarrja e njerézve né votime ishte e vogél. Arsye kryesore ishte
mungesa e opozités. Kjo ndikoi gé ata gé kishin mendim ndryshe, ose
nuk ishin dakord me listén geveritare, t& mos kishin ndonjé interes té
dilnin né votime. Kjo mangési e zgjedhjeve, u trajtua nga organet e
shtypit, disa prej tyre edhe pro geveritare. Né fillim té gushtit 1928,
gazeta “Zéri i Korgés”, duke trajtuar situatén né até gark shkruante se,
meqgenése pér asamblené, pérve¢ kandidatéve geveritaré dhe njé ose dy té
pavarur, nuk u shtuan té tjeré, nuk u pa ndonjé interes i madh né kéto
zgjedhje. Votat u hodhén té pakta sepse njerézit mendonin se edhe me
shumé, edhe me pak vota, ata kandidaté do t& fitonin.*® Shkrime té tilla u
pérdorén nga prefektura té vecanta, por pér té tjera géllime. Pikérisht pér
té justifikuar pjesémarrjen e ulét té popullsisé né votime, gé mund té
cilésohej si dobési e punés sé tyre, ato u mbéshtetén fort te kéto
konstatime té shtypit, duke i akuzuar si ndikuese té drejtpérdrejta né kété
pjesémarrje. Késhtu prefektura e Shkodrés né njé telegram gé i dérgonte
Ministrisé sé Brendshme, mé 23 korrik 1928, e njoftonte se, votuesit

% Gustavo Traglia, L ’Albania di Re Zog, Roma: Edizioni Tiber, 1930, f. 23.
¥ «zoiedhjet e Zgjedhésve t& dytd”, né Zéri i Korgés, nr. 316, Korcé, 4 gusht 1928, f. 2.

shkodrané ishin duke ardhur né votime ngadalé, por mjaftueshém. Si
arsye e pjesémarrjes sé ulét paragitej mungesa e partive kundérshtare.
Por, pér kété nivel pjesémarrjeje, ajo akuzonte edhe gazetén “Telegraf™,
pasi me shkrimet e saj, i kishte dhéné té kuptonte popullit se, vetém lista
¢ kandidatéve t& qeverisé kishte pér t'u zgjedhur si asambleisté.®
Pavarésisht synimit, kéto relacione té prefekturave né vetvete ishin
kontradiktore. Kjo pasi nga njéra ané, né disa raste, si shkak pér numrin e
ulét té zgjedhésve né votime, evidentonin pikérisht mungesén e opozités,
pér té cilén veté ato kishin pérdorur té gjitha mjetet pér ta minimizuar
rolin dhe pjesémarrjen e saj né zgjedhje. Nga ana tjetér, pér té njéjtén gjé,
akuzonin organet e shtypit.

Pavarésisht pjesémarrjes sé pakté té popullsisé né votime, numrit
shumé té vogél té kandidatéve gé nuk gézonin mbéshtetjen geveritare
opozités dhe problematikave té shfaqura, zgjedhjet u béné. Nga masat e
marra, mjetet e pérdoruara, dhe kontrolli i ushtruar nga ana e organeve
shtetérore, u arrit té sigurohej fitorja e ploté e kandidatéve geveritaré. Né
kété ményré u sigurua njé asamble besnike, e cila mé 1 shtator 1928
shpalli Monarkiné Shqiptare dhe Ahmet Zogun “Mbret té shqiptaréve”,
me emrin Zogu 1.*°

Pérfundime

Zgjedhjet pér Asamblené Kushtetuese té vitit 1928 dhe ndryshimi gé
erdhi nga ajo, ishin njé risi pér politikén shqiptare t& kohés. Q& nga
parashikimi i procesit, deri né pérfundim té tij, u vérejtén zhvillime
interesante. Pavarésisht mjeteve té pérdorura dhe géllimit t¢ demonstruar
né publik, rruga e fillimit té kétij procesi u karakterizua nga elementé
demokratiké. Kjo pasi hapat e hedhur gé nga krijimi i konfliktit
parlamentar, ndérrimi i geverisé, shpérndarja e dhomave té parlamentit
dhe dekretimi i zgjedhjeve pér Asamblené Kushtetuese, u béné té
mbéshtetura né ligj dhe brenda hapésirave kushtetuese. Pra né kété rast
A. Zogu veproi me zgjuarsi, pasi népérmjet rrugéve té mésipérme ligjéroi
njé proces, pérfundimin e té cilit e kishte pércaktuar, pa e filluar akoma.
Nése fillimi i kétij procesi ishte i ligjéruar dhe u mbéshtet né elementé

% AQSH, F. 152, V. 1928, D.1, fl. 83.

demokratiké, nuk mund té thuhet e njéjta gjé pér ecuriné e tij. Pak nga
pak elementét demokratiké u zhdukén gjaté zhvillimit té tij, ose edhe né
rastet kur u vérejtén té tillé, ishin sipérfagésoré dhe pa ndikim né
ndryshimin e paracaktuar té rezultatit zgjedhor. Politika autoritare e
shtetit u pasqyrua nga fillimi, deri né pérfundim té zgjedhjeve. Organet
shtetérore vendosén kontroll té ploté né té gjitha aspektet e procesit
zgjedhor, duke dhéné urdhra té prera dhe duke ndérhyré drejtpérdrejt pér
fitoren e kandidatéve geveritaré. U penguan kandidatét rivalé, ose edhe
kur u lejuan, veprimtaria e tyre u kontrollua dhe u kufizua, duke ua béré
té pamundur fitoren. U pérdor propaganda dhe burimet financiare né
mbéshtetje té kandidatéve geveritaré. U ndaluan, burgosén, internuan
kundérshtaré té caktuar, por edhe népunés shtetéroré, gé neglizhuan né
zbatimin e urdhrave. Né raste té caktuara u pérdor xhandarméria dhe
ushtria. Pra, i gjithé procesi zgjedhor u ideua, u organizua dhe u zhvillua
né funksion té fitores sé kandidatéve pérkrahés té Zogut, me géllim
sigurimin e njé asambleje, e cila béri ndryshimet e duhura kushtetuese,
duke realizuar éndrrén e tij pér t’u kurorézuar mbret.



